
MASOFAVIY TA‟LIM PLATFORMALARIDAN TA‟LIM TIZIMIDA FOYDALANISHNING 

ASOSIY TALABLARI  

 

Atamuradov Jamshid Jalilovich, 

Buxoro davlat universiteti tayanch doktoranti 

j.j.atamuradov@buxdu.uz, atamuradov727@gmail.com     

 

Ushbu maqolada masofaviy ta‘limdan ta‘lim tizimida foydalanishning asosiy istiqbollari va ta‘lim tizimining 

barcha bosqichlarida qo l̒langanda uning asosiy  talablari haqida bayon etilgan. Jamiyatni zamonaviy axborotlashtirish 

sharoitida ta‘lim sifatini oshirish, ta‘lim sohalarida onlayn ta‘lim usullaridan foydalanib, zamonaviy texnologiyalar 

vositalari yordamidan foydalanish natijasida ta‘lim sifatini oshirish. Bugungi kunda masofaviy ta‘limga alohida ahamiyat 

berilmoqda, chunki masofaviy ta‘lim oʻqituvchilar uchun ham, oʻquvchilar uchun ham bir qator qulayliklarga ega. 

Bundan tashqari, maqolada masofaviy ta‘lim platformalarini ta‘lim muassasasida joriy qilishda muhim e‘tibor berilishi 

lozim bo l̒gan komponent va elementlarga tavsif ham berilgan, hamda O‗zbekiston Respublikasidagi masofaviy ta‘limni 

joriy etish boʻyichi qabul qilingan bir qator farmon va buyruqlar haqida ma‘lumotlar keltirilgan. 

Kalit so‘zlar: LMS, onlayn platforma, masofaviy ta‘lim, SCORM standarti, onlayn kurs, masofaviy ta‘lim tizimi, 

LMS komponentlari, LMS elementlari, dasturiy ta'minot to‗plami, texnologiya, kommunikatsiya. 

 

ОСНОВНЫЕ ТРЕБОВАНИЯ К ИСПОЛЬЗОВАНИЮ ПЛАТФОРМ 

ДИСТАНЦИОННОГО ОБУЧЕНИЯ В СИСТЕМЕ ОБРАЗОВАНИЯ  

 

В данной статье описаны основные перспективы использования дистанционного образования 

в системе образования и его основные требования при его использовании на всех этапах 

образовательной системы, это позволит повысить качество образования в условиях современной 

информатизации общества, повысить качество образования в результате использования методов 

онлайн-обучения в образовательных сферах и применения современных технологий. Сегодня 

дистанционному образованию придаѐтся особое значение, поскольку дистанционное образование 

имеет ряд преимуществ как для преподавателей, так и для учащихся. Кроме того, в статье 

описаны компоненты и элементы, на которые следует обратить внимание при внедрении 

платформ дистанционного образования в образовательном учреждении, а также ряд 

постановлений и распоряжений, принятых по внедрению дистанционного образования в Республике 

Узбекистан. . 

Ключевые слова: LMS, онлайн-платформа, дистанционное образование, стандарт SCORM, 

онлайн-курс, система дистанционного образования, компоненты LMS, элементы LMS, программный 

комплекс, технология, коммуникация. 

 

BASIC REQUIREMENTS FOR THE USE OF DISTANCE EDUCATION PLATFORMS IN 

THE EDUCATION SYSTEM 

 

This article describes the main prospects for the use of distance education in the education system and 

its basic requirements for its use at all stages of the educational system, to improve the quality of education 

in the conditions of modern informatization of society, to improve the quality of education as a result of the 

use of online learning methods in educational spheres and application of modern technologies. Today, 

distance education is given special importance, since distance education has a number of advantages for 

both teachers and students. In addition, the article describes the components and elements that should be 

paid attention to when implementing distance education platforms in an educational institution, as well as a 

number of resolutions and orders adopted for the implementation of distance education in the Republic of 

Uzbekistan.  

Keywords: LMS, online platform, distance education, SCORM standard, online course, distance 

education system, LMS components, LMS elements, software package, technology, communication. 

 

Kirish. Ta‘lim jarayonlarining barcha bosqichlarida masofaviy ta‘lim texnologiyalardan foydalanish, 

ta‘lim sifatini oshirishga va oʻquv jarayonini yanada osonlashtirishga yordam beradi. Ushbu maqsadga 

erishish uchun ishlab chiqilgan platforma uchun talablar toʻplangan ish, ya'ni biznes talablari, funksional 

talablar aniqlanadi va loyihaning chegaralari va cheklovlari oʻrganiladi. Funksional talablarni tavsiflashdan 

tashqari, dizayn taxminlari va bogʻliqliklari koʻrib chiqiladi. Talablar shakllantirilgandan soʻng, 

foydalanuvchi interfeysi loyihalashtiriladi, ya‘ni platformaning maqsadli auditoriyasi belgilar usuli 

yordamida aniqlanadi, har bir belgi uchun foydalanuvchi ssenariylari aniqlanadi va sayt navigatsiya sxemasi 

ishlab chiqiladi. Interfeys dizaynining yakuniy qismi platformaning interaktiv prototipini yaratishdan 

iboratdir.  

Hozirgi davrda ta‘lim jarayoniga axborot texnologiyalarini joriy etish sharoitida ta‘limning yangi 

shakliga ehtiyoj paydo bo‗ldi. Ushbu shaklga bo‗lgan zamonaviy talablar maktab o‗quvchilari, ayniqsa, o‗rta 

maktab o‗quvchilari va nogiron bolalarni o‗qitishda, shuningdek, ishchilarning malakasini oshirishda va 

ularning geografik joylashuvidan qat'i nazar, o‗z-o‗zini tarbiyalashda ifodalanadi. Bunda bizga elektron 

ta`lim degan tushuncha juda katta yordam berishi mumkin. Elektron ta‘lim-bu axborot-kommunikatsiya 

texnologiyalarining muhiti va ta‘lim muhiti o‗rtasidagi bog'liqlikdir. Elektron ta‘limni tushunish mukammal 

rejalashtirilgan va tashkil etilgan o‗quv muhitining asosi bo‗la oladi, ammo hech bir holatda bunday ta‘lim 

mavjud pedagogik modellar va standartlarni almashtira olmaydi. ELearning-bu ta‘limni qo‗llab-quvvatlash 

uchun axborot texnologiyalari tomonidan taqdim etiladigan ta‘lim shaklining zamonaviy vositasidir. 

Boshqacha qilib aytganda, u bilim olish uchun imkoniyatlarni kengaytiradi. Elektron ta‘limning katta 

afzalligi masofalarni yo‗q qilish va vaqt moslashuvchanligini joriy etish orqali har qanday rasmiy va 

norasmiy to‗siqlarni olib tashlash imkonini yaratadi. Bugunki kunda elektron ta‘lim zamonaviy hayotimizda 

muhim rol o‗ynaydi, aniq bilimlarni taqdim etishdan tortib, kasbiy tayyorgarlikka qadar, nafaqat odatdagi 

ta‘lim formatidagi talabalar uchun, balki o‗quv ishtirokchilarining barcha toifalari uchun (ish paytida 

o‗qish,yangi kasblar uchun malaka oshirish) bir qator vazifalarni bajaradi.  

Asosiy qism. Yurtimizda hozirgi vaqtda ta‘lim va tarbiyaning zamonaviy texnologiyalariga sifat jihatidan jadal 

o‗tish uchun jiddiy obyektiv asoslar shakllantirildi, chunki bugungi kunda ijtimoiy va iqtisodiy hayotdagi innovatsion 

jarayonlarning o‗zi ham ta‘limda tub o‗zgarishlarni talab qilmoqda. Ertami-kechmi yurtimizdagi ta l̀im muassasalarida bu 

jarayonga qo‗shilmagan birorta ham o‗qituvchi-pedagog yoki pedagogik faoliyat bilan shugʻullanayotgan biror kishi 

chetda qolmaydi.  2020-yilda boshlangan global pandemiya davrida Oliy va o‗rta maxsus ta‘lim vazirining tashabbusiga 

asosan mamlakatimiz oliy oʻquv yurtlari masofaviy ta l̓imga oʻtdi va 2020-yil 27-martdan O‗zbekiston Respublikasi Oliy 

va o‗rta maxsus ta‘lim vazirining oliy ta‘lim muassasalarida masofaviy ta‘limni joriy etish to‗g‗risidagi 233-sonli 

buyrug‗iga asosan masofaviy ta‘limga o‗tish jarayoni boshlandi. 

O‗zbekiston Respublikasi Prezidentining 2022-yil 28-yanvardagi PF-60-son Farmoni bilan tasdiqlangan 2022 — 

2026-yillarga mo‗ljallangan Yangi O‗zbekistonning taraqqiyot strategiyasini «Inson qadrini ulug‗lash va faol mahalla 

yili»da amalga oshirishga oid davlat dasturida belgilangan vazifalar ijrosini ta‘minlash, shuningdek, axborot-

kommunikatsiya texnologiyalari imkoniyatlaridan sohada samarali foydalanish maqsadida O‗zbekiston Respublikasi 

O‗zbekiston Respublikasi Vazirlar Mahkamasining ―Oliy ta‘lim tashkilotlarida masofaviy ta‘lim shaklini joriy etish chora-

tadbirlari to‗g‗risida‖ gi O‗zbekiston Respublikasi O‗zbekiston Respublikasi Vazirlar Mahkamasining gi 2022-yil 3-oktabr 

599-sonli ―Oliy ta‘lim tashkilotlarida masofaviy ta‘lim shaklini joriy etish chora-tadbirlari to‗g‗risida‖ Qarori 

O‗zbekistonda masofaviy ta l̀imni yangi bosqichga chiqardi.  

Tadqiqot maqsadi. Yuqorida keltirilgan farmon va qarorni tahlili asosida ta‘lim muassasalarining ta‘lim 

jarayonida joriy etilishi mumkin bo‗lgan zamonaviy masofaviy ta‘lim platformasiga bo l̒gan minimal talablarni ishlab 

chiqish, hamda ushbu masofaviy ta‘lim platformasining asosiy komponentlari, tarkibiy elementlari va texnik talablarini 

shakllantirish.  

Tadqiqot metodi va natijalar. Yuqorida keltirilgan farmon va qarorga ko r̒a masofaviy ta‘limni maxsus platforma 

yordamida yoki mavjud platformalardan foydalangan holda tashkil etish belgilab qoʻyilgan va Oliy ta‘lim fan va 

innovatsiyalar vazirligi tasarrufida bo l̒gan ―Oliy ta‘lim‖ tashkilotlarida masofaviy ta‘limni tashkil etish tartibi to‗g‗risida‖ 

gi nizomi asosida masofaviy ta l̀im platformalari, ya`ni LMSlarga bir qator talablar ham belgilangan va bu talablar 

quyidagicha ko r̒inish oladi: 

1. Masofaviy ta‘limni boshqarish bo‗yicha dasturiy ta‘minot — LMS platformasi SCORM 

standartlariga mos hamda unda avtoproktoring tizimi mavjud bo‗lishi lozim. 

Bunda SCORM (Sharable Content Object Reference Model) deyarli har bir ta`lim platformasi 

tomonidan tan olingan standartdir. U nazorat soʻrovnomalari  asosidagi elektron kurslarini paketlash uchun 

ishlatiladi va SCORM talablariga mos LMS dan foydalanishni talab qiladi. Shunday qilib, o‗quv mazmuni 

foydalanuvchi oʻquv jarayonining taraqqiyotini kuzatish uchun tizim bilan o‗zaro ta'sir qilishi mumkin. 

SCORM kurslari sizga aniq tuzilmani yaratish, turli xil tarkib qismlarini alohida bloklar sifatida ishlatish va 

ular o‗rtasida almashish qoidalarini o‗rnatish imkonini beradi. 

SCORM masofaviy ta‘lim tizimlari uchun ishlab chiqilgan spetsifikatsiyalar va standartlar to‗plamidir. 

Unda o‗quv materialini tashkil etish va masofaviy ta‘limning butun tizimiga qo‗yiladigan talablar mavjud. 

SCORM komponentlarning mosligini va ularni qayta ishlatish imkoniyatini ta'minlashga imkon beradi: 

o‗quv materiali kim, qaerda va qanday vositalar bilan bo‗lishidan qat'i nazar, turli xil o‗quv kurslariga 

http://lex.uz/ru/docs/5841063#5844720

kiritilishi va masofaviy ta‘lim tizimi tomonidan ishlatilishi mumkin bo‗lgan alohida kichik bloklar bilan 

ifodalanadi. ular yaratilgan. SCORM XML standartiga asoslangan. 

2. Masofaviy ta‘limni boshqarish bo‗yicha dasturiy ta‘minot — LMS platformasi quyidagi 

komponentlardan tashkil topadi: 

 
1-sxema.  LMS platformasi komponentlari 

 

 axborot-resurslari komponenti — o‗quv adabiyot, darsliklar, monografiyalar, ilmiy maqola va 

tadqiqot natijalari aks etilgan ilmiy asarlardan foydalanishni ta‘minlash komponenti; 

 boshqarish komponenti — ushbu komponent vazifasi tizimning xizmat ma‘lumotnomasi va 

foydalanuvchilar reyestrini yuritish, foydalanish huquqlari hamda tizimga kirishda shaxsiy parametrlarini 

belgilash hamda foydalanuvchilarning harakatlarini qayd etib borish, autentifikatsiya (shaxsni aniqlash) va 

foydalanuvchilarni boshqarishni ta‘minlashdan iborat; 

 davomat va o‗zlashtirishni hisobga olish komponenti — ushbu komponent resurslardan 

foydalanishni hisobga olishga hamda ushbu resurslarni o‗zlashtirishga imkon beradi hamda talabalarning 

individual o‗quv rejalarini shakllantiradi va o‗zlashtirish natijalarini tahlil qiladi; 

 kommunikatsiya komponenti — bu komponent foydalanuvchilarga o‗zaro interfaol axborot 

almashish (forum, chat, xabar, elektron pochta, videokonferensiya tashkil etish), xabarlar olish hamda tizim, 

kurslar va pedagog kadrlar bo‗yicha feedback (teskari aloqa) orqali ma‘lumotlar almashish imkoniyatini 

yaratadi; 

 kontingentni hisobga olish komponenti — ushbu component foydalanuvchilar kontingentning 

yagona reyestrini yuritishga imkon berib, talabalar va pedagog kadrlarga oid ma‘lumotlarni kiritish va 

saqlash, shuningdek ularning shaxsiy kabinetlariga kirish va qidirishni ta‘minlaydi; 

 kurslarni boshqarish komponenti — o‗quv kontenlarini boshqarish, tahrirlash, sinxron va 

asinxron rejimda o‗tkazilgan mashg‗ulotlarning videodarslarini yuklash (import/eksport), test sinovlarini 

tashkil etish, tashqi ta‘lim resurslariga giperhavolalarni kiritish, topshiriq va vazifalarni qo‗yish 

imkoniyatlariga ega bo‗ladi; 

 o‗qitishni boshqarish komponenti — bu komponent talabalarni kursdan kursga o‗tkazish, ularga 

kreditlar berish va qaytadan o‗qitish jarayonini nazorat qiladi, tashkiliy-metodik vositalarni (mashg‗ulotlar 

jadvali, konsultatsiyalar, konferensiyalar, vazifani topshirish muddati, vebinar, imtihonlar va boshqalar) 

boshqaradi, talabalarning o‗zlashtirishiga doir ma‘lumotlarni avtomatlashtirilgan holda shakllantirib, 

o‗rganiladigan fanlar ro‗yxatini shakllantiradi va doimiy ravishda yangilab boradi; 

 statistika komponenti — ushbu komponent talabalar kontingentini, o‗zlashtirish ko‗rsatkichlari va 

kurslarning o‗quv kontenti bilan to‗ldirilganligi haqidagi ma‘lumotlardan iborat axborot olish imkoniyatini 

beradi, ta‘lim jarayoniga oid hisobotlarni shakllantiradi, talabalarning harakati (o‗qishga qabul qilish, 

ko‗chirish, chetlashtirish, qayta tiklash) haqidagi ma‘lumotlarni yuritadi, o‗qishni bitirgan, o‗qishini 

ko‗chirgan yoki chetlashtirilganlar haqidagi ma‘lumotlarni arxivlashtiradi; 

 talabalar bilimini nazorat qilish komponenti —bu komponent o‗quv kontenti mazmuniga mos va 

testologiya talablari asosida shakllantirilgan nazorat materiallari bazasi va test tizimini, imtihon jarayonini 

tashkil etish uchun avtoproktoring tizimini o‗zida jamlaydi 

Rivojlangan mamlakatlarning tajriba va malkalaridan kelib chiqqan holda ta l̀im tizimida foydalanilayotgan 

LMSlarga ham bir qator asosiy talablar belgilangan. Bu talablar asosida zamonaviy raqobatbardosh LMSda bo l̒ishi kerak 

asosiy elementlarni quyidagicha tasvirlashimiz mumkin:     

 
2 – sxema. Zamonaviy raqobatbardosh LMS elementlari 

 

1. Foydalanuvchilarni boshqarish: foydalanuvchi hisoblarini samarali boshqarish, jumladan, ro‗yxatdan o‗tish, 

hisobni faollashtirish, autentifikatsiya va avtorizatsiya. Talabalar, o‗qituvchilar va ma'murlar kabi har xil turdagi 

foydalanuvchilar uchun rolga asoslangan kirish nazorati uzluksiz tajribani ta'minlaydi. 

2. Kurslarni yaratish va boshqarish: O‗qituvchilar va ma'murlarga kurslarni osongina yaratish va boshqarish 

imkonini beruvchi xususiyat. Kursni boshqarish maqsadlarni belgilash, modullarni yaratish, muddatlarni belgilash va old 

shartlarni kiritish qobiliyatini o‗z ichiga olishi kerak. 

3. Kontentni yetkazib berish: LMS platformalari matn, video, audio va interaktiv elementlar kabi keng doiradagi 

kontent formatlarini qo‗llab-quvvatlashi kerak. Kontent kutubxonasi yoki bozor sizga o‗quv mazmunini samarali tashkil 

etish va yetkazib berishda yordam berishi mumkin, bu esa o‗quvchilarning kerakli materiallarga kirishini ta'minlaydi. 

4. Taraqqiyotni kuzatish: Taraqqiyotni kuzatish o‗quvchilarga o‗z yutuqlarini kuzatib borish imkonini beradi. Bu 

talabalar va ma'murlarga tugallangan modullar, topshiriqlar va test natijalarini ko‗rish imkonini beradi. Kuzatuv keng 

qamrovli bo‗lishi va har bir faoliyat uchun tahliliy va vaqt sarflanishini ta'minlashi kerak. 

5. Baholash va testlar: o‗quvchilarning tushunish va eslab qolishlarini baholash uchun o‗quv jarayoniga baholash 

va testlarni kiritish. Savollar banklari, tasodifiy savollar yaratish va taymer viktorinalari kabi ilg'or baholash xususiyatlari 

o‗rganish tajribasini oshirishi mumkin. 

6. Sertifikatlash: Kurs oxirida sertifikatlar taqdim etish talabaning bilim va ko‗nikmalarini tasdiqlashga yordam 

beradi, ularning ishga joylashishi yoki martaba istiqbolini oshiradi. 

7. Hisobot va tahlillar: Batafsil hisobotlar va tahlillar sizga talabalarning muvaffaqiyati, ishtirokchilar soni va kurs 

samaradorligi haqida tushuncha beradi. Talabalar ishtirokidagi tendentsiyalar va naqshlarni ko‗rsatish uchun ma'lumotlarni 

vizualizatsiya qilish vositalarini qo‗llash ma'murlarga ma'lumotlarga asoslangan qarorlar qabul qilishga yordam beradi. 

8. Aloqa vositalari: Talabalar, o‗qituvchilar va ma'murlar o‗rtasida hamkorlik va muhokamani osonlashtirish 

uchun xabarlar, forumlar va e'lonlar kabi aloqa vositalarini qo‗llang. 

Ta`lim muassasalarida masofaviy ta`limni joriy etishda, masofaviy ta‘lim tizimlaridan ya`ni 

LMSlardan foydalanishda yoki ta`lim jarayoniga tadbiq etish uchun ta`lim muassasasinig ichki muhit va 

imkoniyatlarini hisobga olgan holda LMS tanlash kerak. Tadbiq etilayotgan LMS yuqorida koʻrsatib oʻtilgan 

LMSning minimal komponent va elementlari ham mavjudligini hisobga olgan holda ta`lim jarayoniqoʻllash 

maqsad muvofiq boʻladi.     

Bundan tashqari har qanday masofaviy ta‘lim jarayonlarini toʻgʻri va samarali tashkil etishda eng 

e‘tiborli jihatlarida biri bu ta‘lim jarayonining texnikaviy tuzilishi hisoblanadi va bunda har doim masofaviy 

ta‘lim jarayonining barcha ishtirokchilariga, ayniqsa masofaviy oʻqitish platformasiga boʻlgan texnikaviy 

talablar ishlab chiqishiga asos yaratadi.  



―PEDAGOGIK MAHORAT‖ ilmiy-nazariy va metodik jurnal. 2024, № 4  

23 

Texnik shartlarni ishlab chiqish – masofaviy oʻqitishga moʻljallangan masofaviy ta‘lim 

platformasini oʻquv muassasalarida tadbiq etishda dasturiy hamda texnikaviy ta‘minotga boʻlgan talablar 

quyidagicha koʻrinish oladi: 

 ta‘lim jarayonini amalga oshirish uchun zarur boʻlgan kontentni joylashtirish uchun; 

 oʻquv materiallarini joylashtirish uchun; 

 oʻquvchilarni oʻquv jarayoni, oraliq va yakuniy nazoratlar natijalari toʻgʻrisida ma'lumot bilan 

ta'minlash uchun; 

 ta‘lim dasturida nazarda tutilgan bilimlarni olish va oʻqituvchi tomonidan topshiriqlarni bajarish 

uchun, oʻqituvchidan maslahat olish uchun  oʻquvchilarga sharoit yaratish; 

Yuqoridagilardan kelib chiqib biz sport maktabda masofaviy ta‘limni joriy etish uchun kerakli 

talablarni ishlab chiqdik. 

 Masofadan oʻqitish tizimining mavjudligi; 

 Ma'ruzalarni va videodarslarni yozish uchun fan oʻqituvchilarini multimedia va interaktiv oʻquv 

vositalari bilan jihozlash; 

 Elektron axborot va ta‘lim muhitiga kirishni ta'minlaydigan yuqori tezlikdagi kompyuter 

tarmogʻining mavjudligi; 

 Elektron axborot-ta‘lim muhitining ishlashi uchun server uskunalarining mavjudligi; 

 Elektron ta‘lim resurslarini yaratish, saqlash, etkazib berish va ulardan foydalanish maqsadida 

pedagog xodimlar uchun mavjud boʻlgan dasturiy vositalarga ega boʻlishi; 

 Axborot resurslariga kirish tartibi ishlab chiqilgan va tasdiqlangan boʻlishi; 

 Qoʻshimcha dasturiy vositalarda ishlash boʻyicha oʻqituvchilarni tayyorlov darajasi 

qoʻllaniladigan texnologiyalarga mos ravishda ta'minlanishi kerak; 

Masofaviy oʻqitish jarayonini tashkil etish uchun masofaviy ta‘lim platformasi foydalanuvchilarida 

oʻquv jarayonida ishtirok etishning minimal talabi bu internetga ulangan kompyuter yoki mobil qurilma 

boʻlishi yetarlidir. Foydalanuvchilar noutbuk yoki statsionar kompyuterdan ham, planshet yoki smartfondan 

ham foydalanishi mumkin. Foydalanuvchi foydalanadigan onlayn oʻquv platformasiga mos keladigan 

qurilmani tanlash juda muhimdir. Chunki koʻpgina onlayn oʻquv platformalari brauzerlarga asoslangan, Shu 

sababdan foydalaniladigan qurilma Google Chrome yoki Firefox kabi zamonaviy veb-brauzerga ega boʻlish 

juda ahamiyatlidir. Bundan tashqari ta‘lim platformasining mobil ilovasi borligi ta‘lim jarayonini yanada 

samaraliroq tashkil etishda xizmat qiladi. 

Xulosa. Hozirgi kunda ta‘limni raqamlashtirish, ta‘lim jarayonida masofaviy texnologiya va 

platformalardan foydalanish, ta‘lim sifatini oshirish yurtimizda eng dolzarb va asosiy vazifasi sanaladi. 

Chunki masofaviy ta‘lim tizimi nafaqat ta‘lim muassasasi uchun, balki har qanday oʻzining bilimini 

oshirmoqchi yoki ta‘limini davom ettirmoqchi boʻlgan foydalanuvchilar uchun moslashuvchan va juda qulay 

imkoniyatlarni taqdim etish imkoniyatiga egadir. Biroq, onlayn ta‘limdan maksimal darajada foydalanish va 

samarali natijalarga erishish uchun ma'lum bir texnik va texnologik talablar ham bajarilishi kerak. Bularga 

misol tariqasida mustahkam internet aloqasi, tarmoqqa ulangan kompyuter yoki mobil qurilma(smartfon, 

planshet va x.k.), qoʻshimcha multimediya vositalari, onlayn saqlash manba va zaxira nusxalari, dasturiy 

ta'minot va qoʻshimcha ilovalar, tajribali pedagoglarning yuqori malakasi va zamonaviy texnologiyalardan 

foydalana olish darajasi kiradi. Ushbu texnik va texnologik talablarning barchasiga ega boʻlgandan soʻng 

onlayn ta‘limda muvaffaqiyatga hamda undan koʻzlangan maqsadga erishish mumkin. 

Xulosaga qo‗shimcha qilib shuni ta‘kidlab o‗tishimiz kerakki, bugungi kunda dunyoda masofaviy 

ta‘lim imkoniyatini beruvchi ko‗plab dasturiy mahsulotlar mavjud. Ular umumiy funksiyaga ega – 

oʻquvchilar (tinglovchilar) uchun masofaviy ta‘limni ta'minlash, lekin ularni turli yo‗llar bilan maqsadga 

yo‗naltirishi mumkin boʻladi. Ba'zi tizimlar o‗rganishni osonlashtirish uchun qabul qilingan standartlarni 

saqlashga qaratilgan bo‗lsa, boshqalari o‗quv materialiga kirish, guruhli o‗rganish va bilim darajasini 

baholash uchun vositalarning to‗liq to‗plamini ishlab chiqishga qaratilgan. Umumiy qilib aytganda muayyan 

dasturiy mahsulotni tanlash masofaviy ta‘lim usullari va vositalarining maqsadlariga bevosita bog'liq boʻladi. 

“PEDAGOGIK MAHORAT” JURNALI UCHUN MAQOLALARNI 

RASMIYLASHTIRISH TALABLARI 

 

“PEDAGOGIK MAHORAT” ilmiy jurnali mualliflari diqqatiga! 

1. ―PEDAGOGIK MAHORAT‖ ilmiy jurnali ilmiy maqolalarni o‗zbek, rus va ingliz 

tillarida chop etadi.  

2. E‘lon qilinadigan maqolalarga bo‗lgan asosiy talablar:  

 ishning dolzarbligi va ilmiy yangiligi;  

 maqolaning hajmi: adabiyotlar ro‗yxati, chizma va jadvallar inobatga olingan holatda 

4-8 betgacha;  

 maqola nomi, annotatsiya (80-90 ta so‗z) va tayanch so‗zlar (8-10 ta) ingliz, o‗zbek va 

rus tillarida keltiriladi.  

3. Maqola boshida UDK (udc.online internet saytidan olishingiz mumkin), mavzu, 

muallifning F.I.O. (to‗liq yozilishi kerak), mualliflar bir nechta bo'lsa, ularning har biri haqida to'liq 

ma'lumotlar berilishi shart, tashkilot, shahar, mamlakat, muallifning e-maili ko‗rsatiladi. Matnda 

kirish qismi, tadqiqot obyekti va qo‗llanilgan metodlar, olingan natijalar va ularning tahlili, xulosa, 

adabiyotlar ro‗yxati, albatta, keltiriladi. Maqolada keyingi 10-15 yilda e‘lon qilingan adabiyotlarga 

havola qilinishi tavsiya etiladi.  

4. Matn uchun: Microsoft Word; Times New Roman, 11 shrift, maqola nomi bosh harflarda, 

interval 1,0; abzas 1,0 sm, yuqori va pastki tomon 2 sm, chap va o‗ng tomon 2 sm.  

5. Agar maqolaga rasm, jadval, diagramma, sxema, chizma, turli grafik belgilar kiritilgan 

bo‗lsa, ular aniq va ravshan tasvirlanishi, qisqartmalarning to‗liq izohi yozilishi lozim. Formulalar 

matnga maxsus kompyuter dasturlarida kiritilishi kerak. 

6. Iqtibos olingan yoki foydalanilgan adabiyot satr osti izohi tarzida emas, balki maqola 

oxirida asosiy matndagi ketma-ketligi asosida umumiy ro'yxatda ko'rsatiladi. Matn ichidagi 

ko'chirmadan so'ng iqtibos olingan asarning ro'yxatdagi tartib raqami va sahifasi kvadrat qavs 

ichida beriladi. Bu o'rinda kitob, to'plam, monografiyalar uchun mualliflarning ism-familiyalari, 

manbaning to'liq nomi, nashr ko'rsatkichi (shahar, nashriyot va nashr yili) ko'rsatiladi. Jurnal 

maqolalari va boshqa davriy nashrlar uchun mualliflarning ism-familiyalari, maqola nomi, jurnal 

nomi, yili va soni, sahifa nomeri ko'rsatiladi. 

7. Maqola matni kamida 70-80 % muallifning shaxsiy izlanishlari natijasiga asoslanishi 

lozim. Topshirilgan maqolalar ―Antiplagiat‖ tizimi yordamida tekshiriladi. 

8. Tahririyatga taqdim qilingan maqolalar tahririyat tomonidan taqrizga beriladi. Maqola 

taqrizdan qaytgach, agar zarur bo'lsa, barcha savol va e'tirozlar bo'yicha muallifga qayta ishlash 

uchun taqdim etiladi. Maqola nusxalari qaytarilmaydi. 

9. Tahririyat maqolani taqrizga yuboradi, taqriz ijobiy bo‗lsa maqola jurnalda chop etish 

uchun qabul qilinadi. Jurnalda anjuman tezislari va ma‘ruzalari chop etilmaydi. E‟lon qilingan 

materiallarning haqqoniyligiga va ko„chirilmaganligiga shaxsan muallif javobgardir.  
10. Tahririyat maqolaga ayrim kichik o‗zgartirishlarni kiritishi mumkin. Yuqoridagi 

talablarga javob bermaydigan maqolalar tahririyat tomonidan ko‗rib chiqilmaydi va muallifga 

qaytarilmaydi.  

11. Ijobiy taqriz berilgan maqola tahririyat tomonidan qabul qilingan sanaladi. Jurnal 

tahririyati maqola matnini qisqartirish va unga tahririy o‗zgartirishlar kiritishga haqlidir. 

12. Yuqoridagi talablarga javob bermaydigan maqolalar tahririyat tomonidan qabul 

qilinmaydi va ko‗rib chiqilmaydi. 

 

Manzil: O‘zbekiston Respublikasi, Buxoro viloyati, 200117, Buxoro shahri, M.Iqbol 

ko‗chasi, 11-uy, bosh bino, 2-qavat, 219-xona.  

Web site: www.buxdu.uz  

E-mail: nashriyot_buxdu@buxdu.uz  

Telegram raqami: +998 (94) 837-18-38. 

